
    Azərbaycan Respublikası Konstitusiyasının
109-cu maddəsinin 23-cü bəndini rəhbər tu-
taraq qərara alıram:
    Ədliyyə orqanlarında səmərəli fəaliyyətinə
görə aşağıdakı şəxslər “Dövlət qulluğunda

fərqlənməyə görə” medalı ilə təltif edilsinlər:
    Abasova Könül Əlisəfər qızı
    Abbasov Nazim İsa oğlu
    Abışov Vüqar İdris oğlu
    Ağayev Rüfət Salman oğlu

    Eyvazov Xəyal Astan oğlu
    Həsənli Rəşad İsmayıl oğlu
    Həsənov Zaur Rauf oğlu
    Hüseynov Rəşad Tofiq oğlu
    Qəhrəmanov Vüqar İmambala oğlu

    Mehralıyev Azər Umudvar oğlu
    Sabitova Aynur Zakir qızı.

İlham ƏLİYEV
Azərbaycan Respublikasının Prezidenti

Bakı şəhəri, 21 noyabr 2023-cü il 

Azərbaycan Respublikası ədliyyə orqanları işçilərinin təltif edilməsi haqqında
Azərbaycan Respublikası Prezidentinin Sərəncamı

    Naxçıvan Muxtar Respublikası Ədliyyə
Nazirliyinin yerli icra və probasiya qurumla-
rında vakant icra məmuru vəzifələrinin tu-
tulması üçün cari ilin mart ayında elan olunmuş
müsabiqədə və müsahibədə uğur qazanan
namizədlər ədliyyə orqanlarında qulluğa qəbul

edilib və nazirlikdə andiçmə mərasimi keçirilib. 
    Tədbirdə çıxış edən ədliyyə naziri vəzi-
fələrini müvəqqəti icra edən, nazir müavini
Hüseyn Səfərov Ədliyyə Nazirliyinin ya-
ranmasının 105-ci ildönümü və ədliyyə işçi-
lərinin peşə bayramı ərəfəsində gəncləri qul-

luğa qəbul olunmaları münasibətilə təbrik
edib, onlara gələcək fəaliyyətlərində nailiy-
yətlər arzu edib. 
    Sonra yeni işə qəbul olan namizədlər tən-
tənəli surətdə and içib və onlara xidməti və-
siqələr təqdim edilib. 

Naxçıvan Muxtar Respublikası 
Ədliyyə Nazirliyinin mətbuat xidməti 

Naxçıvan ədliyyə sistemi savadlı kadrlarla komplektləşdirilir

     Yaranmasının 105-ci ildönümünü qeyd et-
diyimiz ədliyyə orqanları mövcudluq tarixinin
sərt sınaqlarından üzüağ çıxaraq qarşısında
duran vəzifələri şərəflə yerinə yetirmiş və
müstəqil respublikamızın mühüm dövlət
təsisatlarından birinə çevrilmişdir.
Azərbaycanda digər sahələrdə
olduğu kimi, ədliyyə sistemində
də ardıcıl, sistemli islahatların
aparılması xalqımızın Ümum-
milli Lideri Heydər Əliyevin
misilsiz xidmətləri ilə bağlıdır. 
    Ulu Öndərin 2000-ci il
11 noyabr tarixli Sərəncamı
ilə Azərbaycan Xalq Cümhu-
riyyəti Ədliyyə Nazirliyinin Əsas-
naməsinin təsdiq edildiyi 22 noyabr
tarixi ədliyyə işçilərinin peşə bayramı
günü kimi təsbit edilmişdir. Ölkəmizdə əd-
liyyə sisteminin inkişafına hüquqi dövlət
quruculuğu prosesinin ayrılmaz tərkib hissəsi
kimi yanaşan Ümummilli Liderin həmin Sə-
rəncamı həm də tarixi irsimizə, ehtiramın
ali təzahürü olmuşdur. 
    Azərbaycan ədliyyəsinin tarixi 1918-ci il
mayın 28-dən – Azərbaycan Xalq Cümhuriy-
yətinin elan edildiyi tarixi bir gündə, eyni za-
manda Ədliyyə Nazirliyinin təsis edilməsi ilə
başlamış, təcrübəli dövlət xadimi Xəlil bəy
Xasməmmədov ilk ədliyyə naziri təyin olun-
muşdur. Həmin il noyabrın 22-də nazirliyin
Əsasnaməsi təsdiq edilmiş, funksiya və səla-
hiyyətləri müəyyən edilmişdir.
    Azərbaycanda Ədliyyə Nazirliyinin yenidən,
eyni zamanda əsaslı surətdə təşkili, ədliyyə
orqanlarının cəmiyyətdəki layiqli yerinin təmini
isə məhz Ümummilli Lider Heydər Əliyevin
1969-cu ilin iyul ayında respublika rəhbərliyinə
gəlişindən sonra mümkün olmuşdur. 27 oktyabr
1970-ci ildə Azərbaycan SSR Ali Sovetinin
qərarı əsasında Azərbaycan SSR-in Ədliyyə
Nazirliyi, Azərbaycan Kommunist Partiyasının
Naxçıvan Vilayət Komitəsinin 5 may 1971-ci
il tarixli, 6 nömrəli büro iclas protokolu ilə
Naxçıvan MSSR-in Ədliyyə Nazirliyi yenidən
təsis olunmuşdur. Beləliklə, Azərbaycan ədliyyə
tarixində yeni mərhələ başlanmış, ədliyyə işi
təkmilləşdirilərək onun gələcək inkişafı üçün
zəmin yaradılmışdır. 
    1990-cı ilin iyununda Ulu Öndər Heydər
Əliyevin Moskvadan Azərbaycana – Naxçıvana
dönüşü, ümumən, respublikada milli azadlıq
mübarizəsinə yeni təkan vermiş, dövlət müs-
təqilliyinin bərpasına xidmət edən hüquqi qə-
rarların qəbulu prosesini sürətləndirmişdir. 
     Xalqın təkidli istəyi ilə 1993-cü ilin 9 iyu-
nunda Naxçıvandan Bakıya qayıdan Ümummilli
Liderin 1993-cü ilin 15 iyununda Azərbaycan
Ali Sovetinin Sədri, həmin ilin oktyabrında
Azərbaycan Respublikasının Prezidenti seçil-
məsi isə ölkədə qanunçuluğun, hüquq qayda-
larının bütün sahələrdə möhkəmlənməsini
təmin etməklə yanaşı, davamlı inkişaf və
tərəqqi üçün etibarlı zəmin hazırlamışdır.
    Ümummilli Lider Heydər Əliyev bu mər-
hələdən etibarən Ədliyyə Nazirliyinin inkişafı,
hüquqi və demokratik dövlətdə layiqli yerini

tutması üçün əlindən gələni əsir-
gəməmiş, ədliyyə orqanlarının

fəaliyyətinin yeni dövrün ça-
ğırışlarına adekvat şəkildə
müasirləşdirilməsini zəruri
saymışdır. Heydər Əliyevin
təşəbbüsü ilə ədliyyə sis-
teminin inkişafını təmin

edən ardıcıl və məqsədyönlü
islahatların həyata keçirilməsi

nazirliyin səlahiyyətlərini ge-
nişləndirmiş və cəmiyyətdə rolunu

artırmışdır.
    Keçmiş MDB-də ilk olaraq Azərbaycanda
istintaq təcridxanaları Ədliyyə Nazirliyinin
tərkibinə verilmişdir. Ədalət mühakiməsi əley-
hinə olan və bəzi digər cinayətlərin ibtidai is-
tintaqının aparılması, bütün qeyri-tibbi məh-
kəmə ekspertizalarının həyata keçirilməsi,
Azərbaycan Respublikası adından xarici döv-
lətlər və beynəlxalq təşkilatlarla hüquqi sahədə
əməkdaşlıq üzrə müqavilələrin bağlanması və
onların icrasının təmin edilməsi, cinayət işləri
üzrə hüquqi yardımın göstərilməsi, o cümlədən
ekstradisiya və digər məsələlərin həlli Ədliyyə
Nazirliyinə tapşırılmışdır. 
     2000-ci ildə iqtisadi və hüquqi proseslərin
tənzimlənməsində mühüm əhəmiyyəti nəzərə
alınaraq, notariat və vətəndaşlıq vəziyyəti akt-
larının qeydiyyatı – Notariat və VVADQ or-
qanlarında da köklü dəyişikliklər həyata keçi-
rilmiş, yerli özünüidarəetmə orqanı olan bələ-
diyyələrə metodoloji yardımın göstərilməsi Əd-
liyyə Nazirliyinin funksiyalarına aid edilmişdir. 
    Ümumiyyətlə, 1993-2003-cü illərdə hüquqi
dövlət quruculuğu prosesində yaxından iştirak
edən Ədliyyə Nazirliyinin fəaliyyət dairəsi
genişlənmiş, cəmiyyətdəki rolu artmışdır. 
    Xüsusi vurğulamaq istərdik ki, Ulu Öndər
Heydər Əliyevin “Azərbaycan Respublikası
Prezidentinin bəzi fərmanlarına dəyişikliklər
və əlavələr edilməsi barədə” 2002-ci il 24
avqust tarixli Fərmanı ilə Naxçıvan Muxtar
Respublikası Ədliyyə Nazirliyinə əlavə səla-
hiyyətlər verilmişdir. 
    Ümummilli Liderin ən layiqli siyasi da-
vamçısı – Prezident cənab İlham Əliyevin
ötən 20 ildə imzaladığı mühüm fərman və
sərəncamlar, Dövlət proqramları ədliyyə sis-
teminin işinin əhəmiyyətli dərəcə təkmilləş-
məsini, keyfiyyətcə yeni dövrün tələbləri sə-
viyyəsində qurulmasını təmin etmişdir. Pre-
zident cənab İlham Əliyevin 2006-cı il 18
aprel tarixli Fərmanı ilə Ədliyyə Nazirliyi
haqqında Əsasnamənin təsdiq edilməsi, na-
zirliyə ədliyyə sahəsində vahid dövlət siyasətini
və tənzimlənməsini həyata keçirən hüquq-
mühafizə orqanı statusunun verilməsi onun
roluna verilən yüksək qiymət olmuşdur. 
    26 may 2006-cı il tarixdə Azərbaycan Res-
publikasının Milli Məclisi tərəfindən qəbul
edilmiş “Ədliyyə orqanlarında qulluqkeçmə

haqqında” Qanun isə ədliyyə qulluqçularının
fəaliyyət prinsiplərini, bu orqanda işə qəbulun
hüquqi əsaslarını müəyyənləşdirən əhəmiyyətli

sənədlərdən olmuşdur. 
    Dövlətimizin başçısının “Ədliyyə orqan-
larının inkişafı haqqında” 2006-cı il 17 avqust
tarixli Fərmanı isə Azərbaycan ədliyyəsi üçün
mühüm və proqram xarakterli sənəd olaraq
nazirliyin strukturunda yeni dövrün tələblə-
rindən irəli gələn dəyişikliklərin edilməsinə,
bir sıra qurumların funksiyalarının dəqiqləş-
dirilməsinə imkan yaratmışdır. 
    Yerlərdə ədliyyə orqanlarının işinin əla-
qələndirilməsi, onlara nəzarətin gücləndiril-
məsi, əhalinin bu qurumlara müraciətetmə
imkanlarının asanlaşdırılması, bələdiyyələrin
fəaliyyətinə inzibati nəzarətin səmərəsinin
artırılması üçün 10 regional ədliyyə şöbəsi
yaradılmışdır.
    Azərbaycan Respublikası Prezidentinin
2009-cu il 6 fevral tarixli Fərmanı ilə təsdiq-
lənmiş “Azərbaycan ədliyyəsinin inkişafına
dair 2009-2013-cü illər üçün Dövlət Proqramı”
isə milli ədliyyə sisteminin müasirləşdirilməsi
və fəaliyyətinin təkmilləşdirilməsi istiqamə-
tində həyata keçirilmiş məqsədyönlü tədbirlər
sisteminin uğurlu davamı olmuşdur. Proqramla
ədliyyə sahəsində islahatların davam etdiril-
məsi, bu sahədə inkişafın təmin edilməsi, əd-
liyyə sistemində yeni informasiya-kommu-
nikasiya texnologiyalarının tətbiqi işinin sü-
rətləndirilməsi, müasir tələblərə cavab verən
yeni iş prosesinin təşkili, cəzaçəkmə müəssi-
sələrinin fəaliyyətinin müasirləşdirilməsi, və-
təndaşların ədliyyə orqanlarına və məhkəmələrə
müraciət imkanlarının genişləndirilməsi və
digər mühüm hədəflər uğurla reallaşdırılmışdır. 
    Onu da qeyd etmək lazımdır ki, dövləti-
mizin başçısının “Məhkəmə-hüquq sistemində
islahatların dərinləşdirilməsi haqqında” 2019-cu
il 3 aprel tarixli Fərmanı ədliyyə sistemində
islahatlar üçün də “yol xəritəsi” rolunu oyna-
yaraq, ədliyyə orqanlarının fəaliyyətində
müəyyən yeniliklərə hüquqi zəmin yaratmışdır.
    Azərbaycan Respublikasının Birinci vit-
se-prezidenti Mehriban xanım Əliyeva son
19 ildə aztəminatlı, həssas təbəqələrdən olan
insanların hüquq və azadlıqlarının müdafiəsi,
sosial problemlərinin həlli istiqamətində müs-
təsna xidmətlər göstərir. 2007, 2009, 2013
və 2016-cı illərdə amnistiya təşəbbüsü ilə
çıxış edən Heydər Əliyev Fondunun prezidenti
Mehriban xanım Əliyevanın insan hüquq və
azadlıqlarına necə həssaslıqla yanaşdığı bir
daha təsdiqini tapmışdır. 
    İnsan amilini daim uca tutan Prezident
cənab İlham Əliyevin vətəndaş məmnunluğuna
xidmət edən siyasətinin mahiyyətinə uyğun
olaraq milli ədliyyə sistemi yeni dövrün ça-
ğırışlarına uyğun müasirləşdirilir, ədliyyə or-
qanlarının fəaliyyətində elektron xidmətlərin,
müasir texnologiyaların və innovasiyaların
tətbiqi xüsusi diqqət mərkəzində saxlanılır.
“Elektron hökumət” sisteminin fəal iştirakçısı
olan Ədliyyə Nazirliyi tərəfindən vətəndaşlara

hazırda 30-dan çox müxtəlif elektron xidmətlər
göstərilir. Son illərdə reallaşdırılmış “Elektron
notariat”, “Elektron icra” “Mobil notariat”,
“Mobil əhali”, habelə məsafədən ədliyyə xid-
mətlərinin göstərilməsini təmin edən “ƏN

TEZ” (Ədliyyə Nazirliyinə Təcili Elektron
Zəng) kimi innovativ layihələr əhaliyə gös-
tərilən xidmətlərin keyfiyyətinin və opera-
tivliyinin yüksəldilməsini təmin edir.
    Azərbaycan Respublikasında aparılan ardıcıl
hüquqi islahatlar, eləcə də ədliyyə sisteminin
təkmilləşdirilməsi istiqamətində görülən təd-
birlər Naxçıvan Muxtar Respublikası Ədliyyə
Nazirliyinin fəaliyyətinin də müasir çağırışlara
uyğun qurulmasını təmin edir. Xüsusi vurğu-
lamaq istərdik ki, Prezident cənab İlham Əliyevin
siyasi iradəsilə reallaşdırılan əsaslı islahatlar
çərçivəsində 2022-ci il 22 dekabr tarixində
“Naxçıvan Muxtar Respublikasında Azərbay-
can Respublikası Prezidentinin səlahiyyətli
nümayəndəliyi haqqında Əsasnamə”nin təsdiqi
və səlahiyyətli nümayəndəlik institutunun
təsis edilməsi qısa müddətdə öz müsbət nəti-
cələrini vermiş, digər sahələr kimi, Naxçıvan
Muxtar Respubkikası Ədliyyə Nazirliyinin
fəaliyyətində də əsaslı islahatlara, innovativ
yeniliklərin tətbiqinə imkan yaratmışdır. 
    Naxçıvan Muxtar Respublikası Ədliyyə
Nazirliyi Azərbaycan Respublikasının Prezi-
denti cənab İlham Əliyevin milli ədliyyə sis-
temi qarşısında müəyyənləşdirdiyi strateji və-
zifələrə uyğun quraraq vətəndaş məmnunlu-
ğunun təmini istiqamətində bütün zəruri təd-
birləri reallaşdırmağa çalışır. Ədliyyə sahəsində
dövlət siyasətini və idarəetməni həyata keçirən
nazirlik muxtar respublika əhalisinin hüquqi
maarifləndirilməsində iştirak edir və qanun-
vericiliklə səlahiyyətinə aid edilmiş digər və-
zifələri icra edir. 
     Suverenliyimizin tam təmin olunduğu əra-
zilərimizdə üçrəngli Dövlət Bayrağımızın ucal-
dılması fonunda Azərbaycan ədliyyə sisteminin
çoxsaylı təmsilçiləri bu il peşə bayramlarını
daha yüksək ovqatda – yüksək təntənə, milli
qürur və fəxarət hissi ilə qeyd edirlər. 
    Azərbaycan Respublikasının Prezidenti cə-
nab İlham Əliyevin rəhbərliyi ilə son 20 ildə
qazanılan həlledici uğurlar, eyni zamanda
ərazi bütövlüyümüzün, suverenliyimizin təmini
ölkəmizin daha sürətli tərəqqisinə, qarşıya
qoyduğu strateji hədəflərə doğru inamla irə-
liləməsinə, inkişaf etmiş ölkələrlə bir sırada
dayanmasına etibarlı təminat yaradır. Ədliyyə
orqanlarının əməkdaşları əmindir ki, ölkəmizin
ən müasir tarixinin bu möhtəşəm uğurları
insan və vətəndaş hüquq və azadlıqlarının
reallaşdırılması istiqamətində həyata keçirilən
islahatlara yeni təkan verəcək, o cümlədən
ədliyyə orqanlarının fəaliyyətinin müasirləş-
dirilməsi, keyfiyyətcə yeni dövrün tələblərinə
uyğunlaşdırılması istiqamətində həyata ke-
çirilən kompleks islahatlar ölkəmizin beynəl-
xalq nüfuzunu daha da yüksəldəcəkdir. 

Hüseyn SƏFƏROV
Naxçıvan Muxtar Respublikasının ədliyyə 

naziri vəzifələrinin müvəqqəti icraçısı, nazir
müavini 

    Respublikamızın hüquq sistemində mühüm yeri və rolu ilə seçilən ədliyyə orqanları möv-
cudluğunun bütün mərhələlərində xalqa və dövlətə layiqli xidməti özünün əsas fəaliyyət
prinsipinə çevirmiş, vətəndaşların qanuni mənafelərini hər zaman uca tutmuşdur. 

22 noyabr ədliyyə işçilərinin peşə bayramı günüdür

Yeni çağırışlara əsaslanan mütərəqqi ədliyyə islahatları 
ölkəmizin beynəlxalq nüfuzunun artmasına xidmət edir 



222 noyabr 2023-cü il “Şərq qapısı” qəzeti

    Sübh tezdən Heydər Əliyev Beynəlxalq Aeroportundan
səmaya qalxan təyyarə Naxçıvan şəhərindəki hava limanına
enəndə sərnişinləri şıdırğı payız yağışı qarşıladı. Çox keçməmiş
seyrəlməkdə olan buludların arasından boylanan günəş səli-
qə-sahmanı, təmizliyi ilə gözoxşayan qədim şəhərə əlavə bir
gözəllik gətirdi. Sübh günəşinin yaratdığı xoş mənzərə burada
həyata keçirilmiş abadlıq-quruculuq işləri ilə bir həmahənglik
təşkil edir. İlk andaca qurub-yaratmağa sonsuz həvəsi olan
insanların yaşadıqları bir məkana gəldiyinə əmin olursan.
    Quruculuq işləri, inkişaf və tərəqqi təkcə Naxçıvan şəhərini
deyil, muxtar respublikanın bütün guşələrini əhatə edir. Bu
qədim diyarın sakinləri ilə həmsöhbət olduqca hiss edirsən ki,
Ümummilli Lider Heydər Əliyevin xilaskarlıq missiyası nəti-
cəsində blokada şəraitinə mətanətlə sinə gərmiş, düşmənin
bəd niyyətlərini gözündə qoymuş  Naxçıvan Muxtar Respub-
likası indi yeni bir yüksəliş və üstün tərəqqi dövrünü yaşayır.

Son zamanlar ölkəmizdə reallaşdırılan yeni və çevik
iqtisadi yanaşmalar, iqtisadiyyatın şaxələndirilməsi,

əlverişli biznes mühitinin yaradılması, investisiya cəlbedici-
liyinin daha da artırılması, vergi və gömrük sistemində köklü
dəyişikliklər, şəffaflığın artırılması kimi mühüm amillər Nax-
çıvanın da dayanıqlı sosial-iqtisadi inkişafı üçün əlverişli
imkanlar yaradır. Naxçıvan Muxtar Respublikası İqtisadiyyat
Nazirliyinin məlumatına görə, biznes subyektlərinin maliyyə
resurslarına çıxışının asanlaşdırılması məqsədilə Azərbaycan
Respublikası Sahibkarlığın İnkişafı Fondu tərəfindən bölgədə
fəaliyyət göstərən bütün banklara 15 milyon manat vəsait
ayrılıb. Cari ilin 9 ayı ərzində həmin vəsait hesabına Naxçıvanda
fəaliyyət göstərən sahibkarlara 1 milyon 375 min manat
güzəştli şərtlərlə kredit verilib ki, bunun da 450 min manatı
sənayenin, 250 min manatı kənd təsərrüfatının, 675 min
manatı isə xidmət sektorunun payına düşüb.
    Sahibkarların biznes fəaliyyətini stimullaşdıran, onların
vergi və gömrük güzəştləri əldə etməsi üçün əlverişli şərait
yaradan və 2016-cı ildən tətbiq edilən investisiya təşviqi me-
xanizmi çərçivəsində ötən 7 ildən artıq müddətdə 18 sahibkarlıq
subyektinin 24 layihəsi təşviq olunub, indiyədək dəyəri 77
milyon manatdan artıq olan texnika, texnoloji avadanlıq və
qurğular güzəştli şərtlərlə muxtar respublikaya idxal edilib
və müasir istehsal sahələri qurulub.
    Məlum olduğu kimi, ümumi iqtisadi inkişafa təsir göstərən
amillərdən biri də yüksəkkeyfiyyətli, beynəlxalq standartlara
cavab verən yerli istehsal məhsullarının dünya bazarlarına
çıxarılması, ixrac potensialının gücləndirilməsidir. Son illər
Naxçıvan Muxtar Respublikasında istehsal olunan vafli, pe-
çenyelər, mineral sular, üzüm, siqaret, travertin, mərmər,
mebel, gipsolit karton lövhə, sement,
məsaməli beton bloklar və digər
məhsulların Türkiyə, Rusiya, Gür-
cüstan, İran, İraq, Ukrayna, BƏƏ,
Əfqanıstan, Yəmən kimi xarici ölkə -
lərə ixrac olunması məqsədilə “İs-
tehlak Mallarının Ekspertizası Mər-
kəzi” MMC tərəfindən 1500-dən
çox mənşə sertifikatı verilib.
     Son 20 il ərzində muxtar respub-
likada dövlət əmlakının idarə edilməsi
və özəlləşdirmə proqramlarının reallaşdırılması prosesi müasir
təcrübələr əsasında optimallaşdırılıb. Nazirliyin məlumatında
bildirilir ki, 2003-cü ildən sonrakı dövrdə özəlləşdirmə prosesi
çərçivəsində dövlət mülkiyyətində olan 1432, o cümlədən  323
kiçik müəssisə, obyekt, 1085 nəqliyyat vasitəsi və 1 milyon
kvadratmetrdən artıq 24 torpaq sahəsi özəl mülkiyyətə keçib.
Bu dövrdə dövlət müəssisələrinin bazasında yaradılmış 53
səhmdar cəmiyyətindən 43-ü özəlləşdirilib. Ötən müddətdə
dövlət mülkiyyətinin özəlləşdirilməsi nəticəsində 21 milyon
668 min manatdan artıq vəsait dövlət büdcəsinə, müəssisə və
təşkilatların hesabına köçürülüb. Dövlət əmlakının özəlləşdirilməsi
isə ÜDM-də özəl sektorun payının artmasına səbəb olub.
    Göründüyü kimi, muxtar respublikada sağlam biznes mü-
hitinin yaradılması istiqamətində həyata keçirilən tədbirlər
sosial-iqtisadi inkişafı yeni məcraya yönəldib. Hazırda bölgənin
iqtisadi potensialından daha səmərəli istifadə edilməsi məqsədilə
yeni sənaye müəssisələrinin sayının artırılması və onların in-
frastruktur imkanlarının genişləndirilməsinə xüsusi diqqət
göstərilir. Bunun nəticəsidir ki, sənayenin əsas hissəsini təşkil
edən emal sənayesində çörəkbişirmə, şəkər, mineral su, spirtli
içkilər, siqaret, plastik qapı və pəncərə, plastik su boruları,
hörgü və döşəmə üçün kərpic, üzlük daş, sement, gips, gips
lövhələr, əhəng, məsaməli beton, karbon qazı, metaləritmə və
digər istehsal sahələri yaradılıb. Həmin müəssisələr xarici
ölkə lərdən gətirilmiş yüksəkkeyfiyyətli avadanlıqlarla təmin
olunub. Sevindirici haldır ki, yeni müəssisələrdə daxili bazarla
yanaşı, ixracyönümlü məhsullar da istehsal olunur. İndi muxtar
respublikanın böyük sənaye müəssisələrinin istehsalı olan
məhsullar özünə bazar tapmaqda ciddi çətinliklərlə üzləşmir.

Hazırda Naxçıvan Muxtar Respublikasında həyata
keçirilən digər iqtisadi tədbirlərlə yanaşı, bu diyarın

zəngin təbii ehtiyatları və xammal bazası əsasında sənaye sa-
hələrinin yaradılması imkanları genişləndirilir. Azərbaycan Res-
publikası Prezidentinin 2019-cu il 13 sentyabr tarixli Fərmanı

ilə 4,8 hektar ərazidə yaradılmış Şərur Sənaye Məhəlləsi,
hələlik, muxtar respublikada yeganə olsa da, artıq bölgənin
iqtisadi həyatında fəal rol oynamağa başlayıb. Mülkiyyətinə
görə dövlət tərəfindən qurulan və idarə olunan Şərur Sənaye
Məhəlləsi bölgədə hərtərəfli xidmət, stimullaşdırma tədbirlərinin
həyata keçirilməsi ilə rəqabətqabiliyyətli, daxili və xarici bazarın
tələbatına uyğun məhsul istehsalına, istehsalın perspektiv
fəaliyyətinə, istehsal vasitələrindən səmərəli istifadəyə və beləliklə,
sənayenin kompleks inkişafını tənzimləməyə imkan yaradır.
    Ötən müddətdə Şərur Sənaye Məhəlləsinin ərazisində 24
istehsal sexi, 1 konfrans zalı, 6 inzibati və 5 texniki otaqdan
ibarət bina və 3 istehsal korpusu inşa olunub. Artıq burada
ayaqqabı, tikiş malları, unlu-qənnadı məmulatları, qapılar,
mebel, kağız kisə və karton tara istehsalı sahələri üzrə 7 sa-
hibkarlıq subyekti fəaliyyət göstərir. Bitki yağı, qəlyan tütünü

istehsalı sahələrinin yaradılması istiqamətində işlər isə davam
etdirilir.
    Şərur Sənaye Məhəlləsi ilə tanışlığımız zamanı sahibkarlar
dövlətimizin yeni iqtisadi siyasətinin nəticəsi olan sənaye
məhəllələrinin yaradılmasından razılıqlarını dilə gətirdilər.
Bildirdilər ki, dövlətin hərtərəfli dəstəyi nəticəsində yaradılmış
bu tip müəssisələrdə rəqabətədavamlı, yüksəkkeyfiyyətli
məhsul istehsalı üçün lazımi şərait yaradılıb. Bu da həmin
müəssisələrə inamı xeyli artırıb. İnam olan yerdə isə çoxsaylı
sifarişlərlə yanaşı, iş də var, yaxşı dolanışıq da. Yeri gəlmişkən,
bu yaxınlarda Şərur şəhərində istifadəyə verilmiş “Yaşıl
bazar” ticarət mərkəzini sənaye məhəlləsində fəaliyyət göstərən
sahibkarlar üçün, necə deyərlər, göydəndüşmə fürsət hesab
etmək olar. Son günlər ticarət mərkəzindən sənaye məhəlləsinin
ayrı-ayrı istehsal müəssisələrinə çoxsaylı sifarişlər daxil olub. 
    Naxçıvan Muxtar Respublikasında enerji təhlükəsizliyi
məsələləri dövlət tərəfindən həyata keçirilən prioritetlər sıra-

sındadır. Ötən əsrin sonlarında muxtar respublikanın blokadaya
salınması energetika sektorunun inkişafını ləngitsə də, indi
bu sahə yeni yüksəliş dövrünü yaşayır. Əvvəllər elektrik
enerjisini kənardan alan Naxçıvan Muxtar Respublikası artıq
enerji ixracatçısı kimi mövqeyini getdikcə artırır. 
    Əlverişli coğrafi mövqedə yerləşən bu bölgə ekoloji
cəhətdən təmiz, bərpaolunan enerji mənbələri ilə də zəngindir.
Həmin potensialın hərəkətə gətirilməsi üçün imkanlar da ol-
duqca genişdir. Mütəxəssislərin hesablamalarına görə, burada
günəşli saatların ortaillik miqdarı 2600-2800 saat, hər kvad-
ratmetrə düşən günəş enerjisinin intensivliyi isə 0,8-1,2 kilo-
vat-saat təşkil edir. Bütün bunların nəticəsidir ki, muxtar res-

publika artıq regionun “yaşıl enerji” di-
yarına çevrilməkdədir. Təkcə onu demək
kifayətdir ki, son bir neçə ildə Naxçı-
vanda bərpaolunan enerji mənbələri he-
sabına elektrik enerjisi istehsalı sahəsində
əhəmiyyətli artım qeydə alınıb.

Muxtar respublikanın ərazisində ilk
Günəş Elektrik Stansiyası 2015-ci ildə
Babək rayonunun Xalxal kəndi yaxın-
lığında tikilib istismara verilib. 20 me-
qavat gücündə olan “Naxçıvan” Günəş

Elektrik Stansiyasında il ərzində 33 milyon kilovat-saat
elektrik enerjisi istehsalı nəzərdə tutulur. 2015-2022-ci illər
ərzində isə burada 233 milyon 719 min kilovat-saat elektrik
enerjisi istehsal edilib.
    2019-cu ildə  Kəngərli rayonunun Qabıllı kəndi yaxınlığında
2 meqavat, bir il sonra isə 3 meqavat gücündə “Kəngərli”
Günəş Elektrik Stansiyası işə salınıb. Bölgənin “yaşıl enerji”
potensialından səmərəli istifadənin artırılması məqsədilə
2021-2023-cü illərdə Şərur rayonunun Zeyvə kəndinin ya-
xınlığında 11 meqavat gücündə yeni “Şərur” Günəş Elektrik
Stansiyası, 2021-ci ildə 1,1 meqavat gücündə “Culfa” Kü-
lək-Günəş Hibrid Elektrik Stansiyası, 2022-ci ildə  isə 0,3
meqavat gücündə “Culfa” Külək Elektrik Stansiyası istismara
verilib. İndi bu qurğular Naxçıvanın etibarlı və dayanıqlı
enerji təminatında mühüm rol oynayır.
     Bununla belə ölkə Prezidenti cənab İlham Əliyev Qarabağ
və Şərqi Zəngəzur iqtisadi rayonları ilə yanaşı, Naxçıvanın da
“yaşıl enerji” zonasına çevrilməsini qarşıya mühüm vəzifə kimi
qoyub. 2023-cü ilin iyun ayında Bakı Enerji Həftəsi çərçivəsində
Naxçıvanda xüsusi sessiyanın keçirilməsi də bölgənin bərpaolunan
enerji potensialından səmərəli istifadə edilməsi məqsədi daşıyırdı.
Həmin tədbirdə energetika naziri Pərviz Şahbazovun Naxçıvanda
1500 meqavat gücündə “yaşıl enerji” layihələrinin reallaşdırıl-
masının hədəfləndiyini diqqətə çatdırması da yaxın illərdə bu
sahədə ciddi işlərin görüləcəyindən xəbər verir.
    Xatırladaq ki, sessiyanın gedişində Azərbaycanın Energetika
Nazirliyi  “Total Energies” şirkəti ilə “250 meqavat gücündə
quruda külək, Naxçıvan Muxtar Respublikasında 250 meqavat
gücündə günəş elektrik stansiyaları, habelə enerji saxlanc
sistemləri layihələrinin qiymətləndirilməsi və həyata keçirilməsi
fəaliyyəti üzrə əməkdaşlığa dair Anlaşma Memorandumu”,
həmçinin “Nobel Energy Management” MMC ilə “Naxçıvan
Muxtar Respublikasında 400 meqavat gücündə günəş elektrik
stansiyasının tikintisi və istehsal ediləcək elektrik enerjisinin

Türkiyə Respublikasına ixracı üzrə əməkdaşlığa dair Anlaşma
Memorandumu” imzalanıb. Sessiyada, həmçinin Naxçıvan
və Şərqi Zəngəzurun günəş enerjisi potensialından ətraflı
bəhs edilərək bu regionların Azərbaycanda günəş enerjisi la-
yihələrinin inkişafına böyük töhfə verəcəyi vurğulanıb.
    Artıq ənənəyə çevrilmiş Azərbaycan-Türkiyə Enerji Forumu
iki qardaş ölkə arasında enerji sahəsində əməkdaşlığın ge-
nişləndirilməsi üçün geniş imkanlar yaradır. Qeyd edək ki,
əsasən, “yaşıl enerji konsepsiyası” çərçivəsində formalaşdırılan
bu platforma enerji sahəsində əməkdaşlığın müttəfiqlik sə-
viyyəsinə yüksəldilməsini hədəfləyir. Sentyabrın 28-də keçi-
rilmiş budəfəki forumda regionun bərpaolunan enerji potensialı
bir daha təhlil olunub, qarşılıqlı əməkdaşlıq imkanlarının ge-
nişləndirilməsi müzakirə edilib. Bütün bunlar həm də Naxçı-
vanın “yaşıl enerji” dəhlizinə çevrilməsi üçün geniş imkanlar

yaradır. Məlum olduğu kimi, Qarabağ və Şərqi Zəngəzurun
bərpaolunan enerji mənbələrindən istehsal edilən “yaşıl
enerji”nin Zəngəzur dəhlizi vasitəsilə Naxçıvana, oradan isə
Türkiyə və Avropaya ötürülməsi qarşıdakı iqtisadi hədəflərdən
biri kimi müəyyənləşdirilib. Digər tərəfdən, muxtar respub-
likanın bərpaolunan enerji mənbələri ilə zəngin olması
bilavasitə Naxçıvanın özünün potensial enerji dəhlizi kimi
rolunu artırır. Prezident cənab İlham Əliyevin qeyd etdiyi
kimi, Naxçıvanda  həm günəş, həm külək, eyni zamanda su
elektrik stansiyalarının inşası üçün böyük potensial var və
gələcəkdə buradan Türkiyəyə ən azı 1000 meqavat həcmində
“yaşıl enerji” ixracına imkan yaradılacaq.

Füsunkar və əsrarəngiz təbii gözəllikləri ilə zövqoxşayan
Naxçıvan Muxtar Respublikası turistlərin ən çox sevdiyi

məkanlardandır. Əlverişli coğrafi mövqeyi, müxtəlif iqlim tip-
lərinin mövcudluğu, zəngin mədəni irsi, təbii müalicə mərkəzləri,
mineral suları, özünəməxsus mətbəxi, yüksək qonaqpərvərlik
ənənələri və müasir inkişaf səviyyəsi muxtar respublikada
turizmin inkişafını şərtləndirən başlıca amillərdir. 200-dən çox
mineral bulağı, nadir fauna və florası olan muxtar respublikanın
zəngin təbiəti və onun qorunması sahəsində həyata keçirilən
tədbirlər turizmin bir çox növünün inkişafına şərait yaradıb.
Akademik Həsən Əliyev adına Zəngəzur Milli Parkı, Arazboyu,
Ordubad və Arpaçay dövlət təbiət yasaqlıqları hesabına xüsusi
mühafizə olunan təbiət əraziləri muxtar respublika ərazisinin
28 faizini təşkil edir. Bundan əlavə, Biçənək, Kükü, Ağbulaq,
Nursu, Keçili, Xanəgah, Dırnıs kimi əksər yaşayış məntəqələrində
kənd turizminin inkişafı üçün geniş imkanlar mövcuddur.
Həmin kəndlərdə asudə vaxtını səmərəli keçirmək istəyən
turistlər həm də onlarla çeşiddə təmiz ekoloji məhsullarla tanış

olmaq imkanı əldə edirlər. Muxtar respublikada Ağbulaq Xizək
Mərkəzinin fəaliyyət göstərməsi ənənəvi turizm növlərinin
inkişaf etdirilməsi ilə yanaşı, yeni turizm istiqamətlərinin for-
malaşması üçün də geniş imkanlar yaradır.   
    Göründüyü kimi, son illər qədim diyarın tarixi-mədəni
irsinin tanıdılması, müalicə mərkəzlərinin yenidən qurulması,
həyata keçirilən abadlıq-qurucu luq işləri turizmin inkişafına
təkan verib ki, bu da muxtar respublikaya turist axınını xeyli
sürətləndirib.
    Hazırda qədim Naxçıvan diyarının gələcək inkişafının
yeni konturları cızılır, qarşıda duran vəzifələr müəyyənləşdirilir.
Bu baxımdan Azərbaycan Respublikasının Prezidenti cənab
İlham Əliyevin 2023-cü il 5 iyun tarixli Sərəncamı ilə təsdiq
olunmuş “Naxçıvan Muxtar Respublikasının sosial-iqtisadi
inkişafına dair 2023-2027-ci illər üçün Dövlət Proqramı”
növbəti 5 il üçün əsl fəaliyyət proqramı kimi qəbul edilir.
Belə ki, yeni proqramda təklif olunan istiqamətlərin qlobal
təşəbbüslərə açıq olması sürətlə dəyişən dünyanın innovativ
tələblərinə inteqrasiyasını da hamı üçün əlçatan edir.
     Müasir çağırışlara uyğunluğu nəzərə alınaraq hazırlanmış
bu mühüm dövlət sənədi muxtar respublikaya daha yaxşı
günlər vəd edir. Bir sözlə, Azərbaycan dövlətinin hərtərəfli
diqqət və qayğısı insanlarda Naxçıvanın sabahına inamını bir
qədər də möhkəmləndirir, onları qurub-yaratmağa ruhlandırır.
İndi muxtar respublikada böyükdən-kiçiyə hamı dövlət başçısının
qarşıya qoyduğu vəzifələrin icrasına, doğma diyarının inkişafına
öz töhfəsini verməyə çalışır. Bu da Naxçıvan şəhərinin, eləcə
də muxtar respublikanın digər yaşayış məskənlərinin daha
parlaq, bundan da gözəl gələcəyinə ümidləri artırır.

Mirbağır YAQUBZADƏ,
Səbuhi HƏSƏNOV

(Yazı “Xalq qəzeti”, “İki sahil” və “Şərq qapısı” 
qəzetlərinin birgə layihəsi əsasında hazırlanıb.)

Yurd sevgisi, yüksək hədəflər qədim Naxçıvana yeni həyat gətirir

    Azərbaycan xalqının Ümummilli Lideri
Heydər Əliyevin anadan olmasının 100 illiyi
və Yeni Azərbaycan Partiyasının yaradılmasının
31-ci ildönümü münasibətilə Yeni Azərbaycan
Partiyası Naxçıvan Şəhər Təşkilatının keçirdiyi
konfranda əvvəlcə Ulu Öndər Heydər Əliyevin

və şəhidlərimizin xatirələri bir dəqiqəlik sükutla
yad edilib, Dövlət Himni səsləndirilib. 
    Partiyanın Naxçıvan Şəhər Təşkilatının
sədri, tarix üzrə fəlsəfə doktoru, dosent Elman
Cəfərli “Ümummilli Lider Heydər Əliyevin
siyasi irsində varislik: Milli Qurtuluşu Zəfərlə
tamamlayan lider” mövzusunda çıxış edib.
Bildirilib ki, Azərbaycanda siyasi sistemin
formalaşmasında mühüm rol oynamış, milli
dövlətçiliyimizi ciddi təhlükə və sınaqlardan
çıxarmaq üçün yaradılan Yeni Azərbaycan

Partiyası Ümummilli Liderin siyasi zamanı
öz vaxtında və yerində hiss etmək kimi real
həyat təcrübəsinə əsaslanan fenomenal in-
tuisiyasının nəticəsi idi. 
    Xalqımız düz 20 il əvvəl onun layiqli
siyasi varisi İlham Əliyevi özünə Prezident
seçməklə bugünkü Azərbaycana – ölkə ərazi-
sinin işğaldan tamamilə azad olunduğu, bütün
ərazilərimizdə üçrəngli Dövlət Bayrağımızın
dalğalandığı, 100 illik tarixi saxtakarlığa və
30 illik işğala son qoyularaq öz ərazisi üzərində

konstitusiya quruluşunun tam bərpa olunduğu
qüdrətli Azərbaycan dövlətinə səs verdi. 
    Sonra Naxçıvan Şəhər İcra Hakimiyyəti
başçısının müavini Əhməd Vəliyev, Naxçıvan
Müəllimlər İnstitutunun Azərbaycan dili və
ədəbiyyat kafedrasının müəllimi, Yeni Azər-
baycan Partiyası ərazi təşkilatının sədri Şəb-
nəm Əliyeva, Yeni Azərbaycan Partiyası
Naxçıvan Şəhər Təşkilatının sədr müavini,
Heydər Əliyev Muzeyinin direktoru Ramil
Orucəliyev çıxış ediblər.
    Sonda “Əbədiyyətin ilk əsri. Heydər
Əliyev – 100” filmi nümayiş olunub.

Xəbərlər şöbəsi

“Ümummilli Lider Heydər Əliyevin siyasi mirası – 
Yeni Azərbaycan Partiyası” mövzusunda konfrans keçirilib

    Bu sözləri Naxçıvanda 41-ci sərhəd dəstəsini rus hərbçi-
lərindən təhvil alan  ilk milli komandir, hazırda istefada olan
general-mayor Cahangir Qulamov deyir. 

    Gəlin bu sonrasını özündən dinləyək:    
    – Deməli, 1992-ci ildə SSRİ məkanı artıq yox idi, amma
SSRİ silahlı qüvvələri Azərbaycan ərazisində mövcud idi,
həm sərhəd qoşunlarında, həm də orduda. Buna görə də
Heydər Əliyev Naxçıvan Ali Məclisində məsələni belə qoydu
ki, bu silahlı qüvvələrin statusu müəyyənləşdirilməlidir. Be-
ləliklə də, Ulu Öndərin böyük səyləri, qətiyyəti nəticəsində
Naxçıvandakı 75-ci motoatıcı diviziya və 41-ci sərhəd dəstəsi
bütün əmlakı ilə Azərbaycanın tabeliyinə keçirildi. 29 avqust
1992-ci ildə sərhəd qoşunlarının sonuncu nümayəndələri
Naxçıvanı tərk etdi və sərhəd dəstəsində müstəqil Azərbaycanın
milli bayrağı dalğalandırıldı. Beləliklə, ölkəmizdə müəyyən
xidməti ərazidə sərhədlərimizi tam mühafizə altına götürən
ilk milli sərhəd dəstəsi yaradıldı. Amma Naxçıvandan fərqli
olaraq o vaxt respublikamızın ərazisindəki sərhəd dəstələrinin
əmlakının bölünməsi, yəni 50 faizinin Rusiya Federasiyasının,
50 faizinin isə Azərbaycan Respublikasının sərəncamına ve-
rilməsi barədə razılaşma olmuşdu. Buna baxmayaraq, 1992-ci
il sentyabr ayının 19-da Naxçıvan Muxtar Respublikası Ali
Məclisi Rəyasət Heyətinin yığıncağında “Naxçıvan Muxtar
Respublikasının müdafiəsi və sərhədlərinin qorunması haq-
qında” məsələyə baxıldı və qərar qəbul olundu. Az sonra isə
muxtar respublika ərazisində yerləşmiş keçmiş SSRİ Silahlı
Qüvvələrinin tabeliyində olan silah-sursatın, texnikanın, hərbi
və mülki əmlakın bütövlüklə Azərbaycana təhvil verilməsi
prosesinə başlanıldı. Bundan sonra mən müstəqilliyimizin

bərpasından sonra ilk dəfə olaraq Azərbaycan Bayrağı altında
həm Türkiyəyə, həm də İrana sərhəd komissarlarının görüşünə
getdim. Bununla da Ulu Öndər Heydər Əliyev göstərdi ki,
Azərbaycan öz sərhədlərini öz gücü ilə qorumağa qadirdir. 
    – Cahangir müəllim, gəlin bu məsələlərə bir az detallı
yanaşaq. Təhvil-təslim prosesinə qədər hadisələr hansı
şəkildə davam etdi? Siz komandir təyin olunanadək hərbi
hissədə yüksək vəzifə daşıyırdınız. Rus sərhədçiləri buranı
tərk edənədək hansı hadisələrə şahidlik etmişdiniz?
    – Doğru qeyd etdiniz, mən bundan əvvəl sərhəd dəstəsində
əməliyyat idarəsinin rəisi idim. Açığını deyim ki, rus
sərhədçiləri Naxçıvanı tərk etmək istəmirdi və onlar hərbi
hissədə digər millətlərdən olan zabitləri də öz tərəflərinə

çəkərək sonadək dayanmaq üçün
təbliğat aparırdılar. Azərbaycanlı
zabit və əsgərlər isə bununla razı-
laşmırdılar. Hərbi hissələrdə gərginlik
getdikcə dözülməz həddə yaxınla-
şırdı. Həmin vaxt Ukrayna prezidenti
Leonid Kravçukun səlahiyyətli nü-
mayəndəsi Rimma Miroşniçenko
muxtar respublikaya gəlmişdi. O,
əvvəlcə Ali Məclisin Sədri Heydər
Əliyevlə görüşdü. Məhz dahi şəx-
siyyətin köməyi ilə ukraynalı xanı-
mın zabit və əsgərlər qarşısında
çıxış etməsi üçün komandanlığın
razılığı alındı. “Siyasi səhvə” yol verməyəcəyinə komandanlığı
əmin edəndən sonra şəxsi heyət qarşısında çıxış edən Rimma
Miroşniçenko nitqini bu sözlərlə bitirdi: “Cənab zabit və əs-
gərlər! Mən respublika prezidentinin tapşırığı ilə sizin
qarşınızda çıxış edirəm. Əgər sentyabrın 1-dək Ukraynaya
qayıdıb rəsmi şəkildə qeydiyyatdan keçməsəniz, doğma
vətənin silahlı qüvvələrində xidməti davam etdirmək haqqında
raport verməsəniz, siz ölkə vətəndaşlığından çıxarılacaqsınız.
Vətən yolunuzu gözləyir!” 
    Təsəvvür edirsiniz, bu, şəxsi heyətinin
40 faizi ukraynalı olan hərbi hissə üçün
necə böyük zərbə idi?! Məhz kiyevli qonağın
bu çıxışından sonra onların qarşısını kəsməyə
çalışan rus hərbçilərinin artıq heç nəyə gücü
çatmadı. Başa düşdülər ki, onlar da tezliklə
buradan getməli olacaqlar. Sonralar bu ha-
disəni müzakirə edən rus hərbçilərindən
biri belə demişdi: O ki Heydər Əliyevlə görüşmüşdü, belə də
olmalıydı…
     – Məndə olan məlumata görə – bunu Heydər Əliyevin sə-
lahiyyətli hərbi nümayəndəsi Urfullah Qurbanovla da söh-
bətlərimizdə çox müzakirə etmişik – həmin dövrdə rus zabitləri
həm sərhəd qoşunlarında, həm də orduda çox güclü təbliğat
apararaq buradan getməmək üçün güclü dirəniş göstərmiş-
dilər.
    – Tamamilə doğrudur. Rus hərbçiləri necə olursa-olsun,
əmlakın, hərbi texnikanın daha çox hissəsini və ən yaxşılarını
götürməyə çalışırdılar. Bu yolda onlar hər vasitəyə əl atırdılar.
Bu proseslərdə qarşıdurmalar zamanı həm hərbçilərimizin
göstərdiyi qətiyyət və şücaət, həm də Ulu Öndər Heydər
Əliyevin uzaqgörən və müdrik siyasəti nəticəsində təhvil-
təslim prosesi Naxçıvandakı hərbi hissələrdə, o cümlədən
sərhəd dəstəsində uğurla başa çatdı. 
    – Düşünürəm ki, Naxçıvanda silah-sursatın, hərbi tex-
nikanın tamamilə burada saxlanılması, milliləşdirilməsi
yalnız və yalnız Ulu Öndərin dəmir məntiqi sayəsində müm-
kün olmuşdur. 
    – Əlbəttə. Səbuhi müəllim, mən sizə bir hadisəni danışım.
Dahi şəxsiyyət Heydər Əliyevin dediyi hər bir söz, fikir
faktlara, dəlillərə söykənirdi. Azərbaycanı, Naxçıvanı heç
cür əldən vermək istəməyən Moskva danışıqlar aparmaq
üçün muxtar respublikaya ən təcrübəli əməkdaşlarını gön-
dərmişdi. Onlarla görüşün birinci günü Rusiya nümayəndə
heyətinin tərkibində bir polkovnik var idi, nə isə bu polkovnik
Heydər Əliyevə şübhəli görünmüşdü. Ulu Öndər məni yanına
çağırıb bu polkovniklə bağlı fikirlərimi soruşdu və aramızda
qısa bir məşvərət oldu. Görüşün müəyyən məqamında Heydər
Əliyev özünəməxsus təmkinliklə sözə başladı:  
    – Cənablar, başa düşürəm ki, bu, çox mürəkkəb və çətin
prosesdir. Gəlin məsələyə vicdanla yanaşaq, bir-birimizi al-
datmağa çalışmayaq. 
    Sonra Rusiya tərəfdən danışıqlarda iştirak edən həmin
polkovniki ayağa qaldırdı və amiranə səslə dedi: – Siz, cənab

zabit, DTK-nın generalı ola-ola polkovnik forması geyinərək
bizi aldatmaq istəyirsiniz. Özünüzə hörmət qoymursunuz,
heç olmazsa, general rütbəsinə hörmət qoyun.
    Sonra biz tərəfdən təkidli tələbdən sonra rusiyalı general
otağı tərk etdi. Bundan sonra danışıqlar biz istədiyimiz
məcrada getdi və nəticə əldə olundu. Görüş başa çatdıqdan
sonra bizim sərhəd dəstəsinin komandiri, polkovnik Jukov
ifşa olunmuş generala yaxınlaşaraq demişdi: – Sizə dedim
axı Heydər Əliyevi aldatmaq mümkün deyil!
    – Sərhəd dəstəsinin təhvil-təslim prosesi necə keçdi?
Düşünürəm ki, orada da nə isə maraqlı proseslər baş verib.
Əgər xatirinizdə qalan varsa.
    – Ümumiyyətlə, sərhəd dəstəsinin təhvil-təslim prosesində
Rusiya generalları danışıqların növbəti mərhələsinə keçməzdən
əvvəl həmişə bir yerə yığışır, təxmini ortalığa çıxa biləcək

sualları götür-qoy edir, müzakirələr
aparır, bir sözlə, cidd-cəhdlə öz-
lərini Heydər Əliyev qarşısında
sınağa hazırlayırdılar. Təhvil-təslim
başa çatdıqdan sonra rus zabitlə-
rindən biri o vaxtlar Azərbaycan
nümayəndə heyətinin tərkibində
olan Azərbaycan Respublikası
Dövlət Sərhədi Mühafizəsi Ko-
mitəsinin rəis müavini vəzifəsində
işləmiş polkovnik Arif Əliyarova
etiraf etmişdi ki, bütün bu müza-
kirələr, sövdələşmələr Heydər
Əliyevin ilk sözə başladığı anadək

yadda qalarmış. Danışıqların axırı isə müdrik insanın arzuladığı
istiqamətdə gedərmiş. Bu istiqamət isə Azərbaycanın dövlət
müstəqilliyi idi… Bir hadisəni də danışmaq istərdim.
    – Buyurun.
    – Uzun və gərgin keçən görüşlərdən sonra Naxçıvan
Sərhəd Dəstəsinin təhvil-təslim prosesi başa çatdı. Heydər
Əliyevin prinsipiallığı nəticəsində hərbi hissənin bütün əmlakı,
texnika və sursatı ilə birlikdə Azərbaycan Respublikasının

yurisdiksiyasına verilməsi haqqında
sənədlər imzalandı. O sənədlərin
hamısında mənim imzam var. 41-ci
sərhəd dəstəsinin komandiri Jukov
ayağa qalxaraq məni təbrik etdi.
Yeri gəlmişkən onu da deyim ki,
Jukov, eyni zamanda Naxçıvan Ali
Məclisinin deputatı idi. Və təbrikdən
sonra məni komandir kreslosunda

oturmağa dəvət etdi. Mən isə bizimlə üz-üzə əyləşmiş Heydər
Əliyevi işarə edərək: Mən öz generalımın əmrini gözləyirəm! –
dedim. Yalnız Ulu Öndərin sözündən sonra mən öz yerimdə
əyləşdim.
    – Cahangir müəllim, sonrakı xidməti dövrünüzdə Ulu
Öndərlə görüşləriniz oldumu?
     – Bilirsiniz ki, 1992-ci il oktyabrın 24-də Naxçıvanda AXC-nin
dəstəyi ilə dövlət çevrilişinə cəhd edildi. Həm Naxçıvan Ali
Məclisinin, həm də Daxili İşlər Nazirliyinin binalarının ələ ke-
çirilməsinin qarşısının alınmasında sərhəd dəstəsinin şəxsi he-
yətinin böyük rolu oldu. Bundan sonra Prezidentin Sərəncamı
ilə mən vəzifəmdən azad edildim. Amma Ulu Öndərimiz 1993-cü
ilin may ayında məni Naxçıvanda Dövlət Gömrük Komitəsinin
sədri vəzifəsinə təyin etdi və 7 il bu vəzifədə çalışdım. Sonrakı
dövrdə isə Milli Təhlükəsizlik Nazirliyinin Akademiyasında və
Fövqəladə Hallar Nazirliyində işlədim. General-mayor rütbəsini
də Fövqəladə Hallar Nazirliyində aldım. Bu nazirlikdə ən
önəmli işlərimdən biri də xüsusi riskli xilasetmə xidmətinin
mənim rəhbərliyimlə yaradılması və formalaşdırılması oldu.
Ulu Öndərimiz Heydər Əliyev Bakıya ali hakimiyyətə qayıtdıqdan
sonra isə bir daha onunla görüşə bilmədim.  Sonda onu deyim
ki, məhz Heydər Əliyev kimi dahi şəxsiyyətin əvəzolunmaz
xidmətləri nəticəsində Azərbaycan bütün bu çətin tarixi proses-
lərdən üzüağ çıxaraq öz müstəqilliyini möhkəmləndirdi. Dövlət
müstəqilliyimizin əsasını təşkil edən ordu quruculuğu Naxçıvandan
başlayaraq bütün Azərbaycanı əhatə etdi. Məhz bugünkü güclü
ordumuzun təməli o zaman Naxçıvanda qoyularaq inkişaf etdi
və üç il bundan əvvəl işğal altında qalan torpaqlarımızı azad
edərək Vətənimizin ərazi bütövlüyünü və suverenliyini təmin
etdi. Hər bir azərbaycanlı üçün bundan böyük iftixar hissi ola
bilməz. Buna görə də hər birimiz bu gün Ulu Öndər Heydər
Əliyevi böyük qürur və ehtiram hissi ilə anırıq.
    – Maraqlı söhbət üçün sağ olun.
    – Siz də sağ olun.

- Səbuhi HƏSƏNOV
Naxçıvan-Bakı-Naxçıvan

Rus zabitlərinin etirafı, kiyevli qonağın “siyasi səhvi”, 
mən öz generalımın əmrini gözləyirəm!

Naxçıvan Sərhəd Dəstəsinin ilk milli komandiri ilə söhbət

Ulu Öndər xatirələrdə

    …Təsəvvür edin ki, SSRİ dönəmində Naxçıvan ərazi-
sindəki bir çox sərhəd məntəqələri Ermənistanın nəzarətində
idi. Məsələn, Sədərəkdəki indiki birinci sərhəd zastavası
hansı ki Azərbaycanda yeganə sərhəd məntəqəsidir ki, üç
ölkə ilə (Türkiyə, İran, Ermənistan) sərhədə nəzarəti
həyata keçirir, Ermənistanda yerləşən Artaşat sərhəd dəs-
təsinin tabeliyində idi. Ordubad rayonu ərazisində isə
“Yaycı” sərhəd zastavasından “Kotam” sərhəd zastavası-
nadək bütün sərhəd zastavaları isə Naxçıvandakı 41-ci
sərhəd dəstəsinə deyil, Ermənistan ərazisində süni şəkildə
yaradılan Mehri sərhəd dəstəsinə tabe edilmişdi. Belə və-
ziyyət ermənilərin Naxçıvana qarşı başlatdıqları işğalçı
hərəkətlər zamanı sərhədçilərlə yerli hakimiyyət orqanları
arasında ciddi problemlər yaradır, əhalini narazı salırdı.
Bütün bu kimi taleyüklü məsələlər Ulu Öndər Heydər
Əliyev Naxçıvana gəldikdən sonra öz həllini tapdı. Çünki
dahi şəxsiyyət Zaqafqaziyada sərhədlərin qorunması işinin
necə təşkil olunduğunu bütün incəliklərinə qədər bilirdi
və o, Sərhəd Qoşunları Zaqafqaziya Dairəsinin və 41-ci
sərhəd dəstəsinin rəhbərliyindən tələb etdi ki, muxtar res-
publikanın ərazisindəki sərhəd məntəqələrinin hamısı 41-ci
sərhəd dəstəsinə tabe edilsin. Bu məsələ Naxçıvan Muxtar
Respublikası Ali Məclisinin tələb etdiyi müddətdə, yəni
3 gün ərzində (28 oktyabr 1991-ci il) həll edildi.

    Haşiyə: Qulamov Cahangir Rza oğlu 1952-ci ildə Nax-
çıvan şəhərində anadan olub. Tale elə gətirib ki, hərbi
xidmətini də elə Naxçıvandakı sərhəd qoşunlarında keçib.
Sonra özünün də dediyi kimi, sıravi əsgərdən polkovnik
rütbəsinədək yüksəlib. Sərhəd qoşunlarında qüsursuz xid-
məti və əməliyyat sahəsində təcrübəsi nəzərə alınaraq
DTK-nın Moskvadakı Ali Məktəbinə göndərilib. Təhsilini
tamamladıqdan sonra yenə də sərhəd qoşunlarında xid-
mətini davam etdirib. Bundan əlavə, hələ orta məktəbdə
oxuduğu illərdə öyrəndiyi fars dilini sonralar ikiillik
kursla daha da təkmilləşdirib. Rus və fars dillərini mü-
kəmməl bilməsi xidmət dövründə bir sıra yüksək səviyyəli
görüşlərdə iştirak etməsinə imkan verib. 28 iyul 1992-ci
ildə Azərbaycan Respublikası Prezidentinin 43 nömrəli
Sərəncamı ilə Azərbaycan Respublikasının Dövlət Sərhədini
Mühafizə Komitəsi sədrinin müavini – Naxçıvan birinci
sərhəd dəstəsinin rəisi vəzifəsinə təyin edilib. Sonra isə…



    Naxçıvan Muxtar Respublikası Səhiyyə
Nazirliyi jurnalistlər üçün Naxçıvana media
tur təşkil edib. Tur çərçivəsində nazirliyin
təşəbbüsü ilə həyata keçirilən tədbirlər və
gələcək planlar barədə məlumat verilib. Me-
diaturun əsas məqsədi jurnalistləri və icti-
maiyyəti Naxçıvan səhiyyəsində aparılan is-
lahatlarla yaxından tanış etmək olub.
    Media nümayəndələri öncə Ümummilli
Liderin abidəsini ziyarət edərək önünə gül
dəstələri qoyublar. 
    Daha sonra jurnalistlər Naxçıvan Muxtar
Respublikasının səhiyyə naziri vəzifələrini
müvəqqəti icra edən Samiq Sadıxovun iştirakı
ilə Ordubad Rayon Mərkəzi Xəstəxanasında,
Ordubad Ailə Sağlamlıq Mərkəzində olublar.
Nazir media nümayəndələrini sözügedən tibb
müəssisələrində yaradılan şərait, bu müəssi-
sələrin təchiz olunduğu müasir avadanlıqlar
və əhaliyə göstərilən tibbi xidmətin keyfiy-
yətinin yüksəldilməsi üçün görülən tədbirlər
barədə məlumatlandırıb. Samiq Sadıxov Or-
dubad Rayon Mərkəzi Xəstəxanasında iki
endoprotez əməliyyatı həyata keçiriləcəyini
və bu əməliyyatın Naxçıvan səhiyyəsində bir
ilk olduğunu vurğulayıb. Əməliyyatı həyata
keçirəcək həkim-travmatoloq Elşən Paşayev

jurnalistlərlə görüşüb və onların suallarını
cavablandırıb. 
    Daha sonra xəstəxananın həyətində növbəti
“Bir şəhid, bir çinar” aksiyası baş tutub. Or-
dubad Rayon Mərkəzi Xəstəxanasının əra-
zisində rayonun 57 şəhidinin adına çinar
ağacları əkilib. 

    Daha sonra media nümayəndələri Naxçıvan
Sağlamlıq Mərkəzi və Naxçıvan Muxtar Res-
publika Xəstəxanasına baş çəkib MRT, Naf-
talan vannası, Fizioterapiya və digər tibbi
şöbələrin fəaliyyəti ilə tanış olublar. Naxçıvan
Muxtar Respublika Xəstəxanasında ilk dəfə
olaraq 0-18 yaş qrupu üzrə şəkərli diabet
olan uşaqlara 24 saatlıq qlükoza monitoriza-
siyası üçün tam təmənnasız qlükoz sensorları
qoyulur. 
    Xəstəxanalar üzrə tur başa çatdıqdan sonra
Naxçıvan Muxtar Respublikasının səhiyyə
naziri vəzifələrini müvəqqəti icra edən Samiq
Sadıxov mətbuat nümayəndələrini nazirlikdə
qəbul edib. Samiq Sadıxov öncə səhiyyə sa-
həsində həyata keçiriləcək layihələr barədə
ətraflı məlumat verib. Görüş çərçivəsində
nazirliyin yenilənmiş loqosu da təqdim olunub.
Samiq Sadıxov son 6 ay ərzində səhiyyə sa-
həsinin inkişafı istiqamətində həyata keçirilən

islahatlar, görülən işlər barədə iştirakçılara
hesabat xarakterli təqdimat edib, sualları ca-
vablandırıb.
    Səfərin yekununda jurnalistlər Duzdağ
Fizioterapiya Mərkəzində olublar. Onlar Nax-
çıvan duz mədəni bazasında yaradılan bu te-
rapiya mərkəzinin astma, allergiya və bronxial
xəstəliklərdən əziyyət çəkən şəxslər üçün
möcüzəvi təsiri barədə məlumatlandırılıblar. 
    Mediatur iştirakçıları Naxçıvanda aparılan
səhiyyə islahatları, yaradılan tibbi infras-
trukturla bağlı təəssüratlarını “Şərq qapısı”
qəzeti ilə bölüşüblər.
    Könül Cəfərli – Oxu.az informasiya
agentliyinin əməkdaşı: – Bu mənim Naxçı-
vana ilk səfərimdir. Naxçıvan Muxtar Res-
publikası Səhiyyə Nazirliyinin təşkilatçılığı
ilə reallaşan bu mediaturda iştirakımdan çox
məmnunam. Tur çərçivəsində bir sıra səhiyyə
ocaqlarında olduq, fəaliyyətləri ilə maraq-
landıq. Xəstəxanaların müasir standartlara
uyğunlaşdırılması, yeni avadanlıqların gəti-
rilməsi və yeni cihazların təminatı ilə bağlı
bizə kifayət qədər məlumatlar verildi. Eyni
zamanda xəstələrin qəbulu, stasionar, am-
bulator müayinə məsələləri, Ailə Sağlamlıq
Mərkəzinin strukturu ilə tanış olduq. Aldığımız
informasiyalar və əyani tanışlığımız belə de-
məyə əsas verir ki, Naxçıvanda bu sahədə
görülən işlər, həqiqətən də, təqdirəlayiqdir.
Arzu edirik ki, gələcəkdə Səhiyyə Nazirliyi
ilə medianın əlaqələri daha da sıx olsun.
    Qafar Ağayev – 1news.az xəbər saytının
əməkdaşı: – Mediatur çərçivəsində Naxçı-
vanın səhiyyə sistemi ilə əyani tanışlığımız
çox maraqlı oldu. Yaradılan şəraiti çox bə-

yəndik. Yüksək standartlara cavab verən xəs-
təxanalar tikilib, müasir infrastruktur qurulub.
Ordubadda olduq, orada Ailə Sağlamlıq Mər-
kəzi və Mərkəzi Xəstəxananın fəaliyyəti ba-
rədə ətraflı məlumatlar əldə etdik. Həqiqətən
də, Naxçıvanda bu dərəcədə yüksək səviyyəli
səhiyyə sisteminin qurulduğunu təsəvvür et-
mirdim. Mediatur nəticəsində bu sahədə hə-
yata keçirilən yeniliklərin şahidi oldum. 
    Mətin Şükürlü – Bizimyol.info onlayn
qəzetin əməkdaşı: – Bu mediaturda iştirak
etməklə zəngin informasiyalar qazandıq.
Naxçıvan hər zaman iki böyük xüsusiyyəti
ilə tanınan məmləkət olub. Bunlardan biri
səliqə-sahman, digəri isə nizam-intizamdır.
Bu gün biz Səhiyyə Nazirliyinin nəzdində
fəaliyyət göstərən tibb mərkəzlərində, xəs-
təxanalarda bu iki xüsusiyyətlə raslaşdıq.
Həm nizam-intizam, həm də səliqə-sahman
yüksək səviyyədədir, sakinlərə xüsusi həs-
saslıqla, hörmətlə yanaşıldığının şahidi olduq.
İnsanlara yeni texnologiyalar vasitəsilə yüksək
tibbi xidmətlər göstərilir və şəhid ailələrinə,
qazilərə xüsusi qayğı, ehtiram vardır. 

- Nail ƏSGƏROV
Naxçıvan Muxtar Respublikası

Səhiyyə Nazirliyinin mətbuat xidməti

   Çox da uzaq olmayan 35 il əvvəl,
1988-ci ilin əvvəllərində Şörəyeldən
Zəngəzura, Sərdarabaddan Göyçə-
yədək bütün Qərbi Azərbaycan tor-
paqlarında yaşayan yüz minlərlə
soydaşımıza rahatca öz həyatlarını
yaşadığı bir vaxtda bir gün, sadəcə,
canlarını qurtara bilmək üçün
evindən qaçqın düşəcəyini desəy-
dilər, bu, bəlkə də, onlara dünyanın
ən bədduası kimi səslənərdi.
    Yüz illər boyu yaşayıb, məzar-
lıqlarında yeddi nəsildən uzaq ba-
balarının başdaşını da tanıyan bu
insanların şirin yuxusunu qaçıracaq
bu qaçqınlığı o dönəmdə kimsə
ağlına belə gətirməzdi: gizlincə,
Fransadakı ağalarının saraylarında
oturub Ermənistandakı bütün azər-
baycanlıları qovmaq və Qarabağı
Azərbaycandan qoparmaq kimi bəd-
nam planlar quran ermənilərdən baş-
qa! Haylar bu məkrli planları ilə iki
il ərzində 250 minə yaxın soydaşımızı
öz dədə-baba torpaqlarından sürgün
etməklə, əslində, bugünkü dünyanın
ən rəzil, ən məğlub milləti gününə
düşmələrinə də yol açmış oldular.
Halbuki Ermənistanda yaşayan azər-
baycanlılar özlərinin savadı, bacarığı,
tarixi-mədəni keçmişi, qonaqpərvər-
liyi ilə həmişə ermənilərdən bir pillə
üstün olmuş, bu sovet respublikasının
iqtisadi inkişafına mühüm töhfə ver-
mişlər. Qərbi azərbaycanlıların oza-
mankı qapısını bağlayıb çıxdığı hə-
min villatipli evlər, abad həyətlər,
tarixi binalar bu gün öz sahiblərinin
dilindən düşmür. Belə ailələrdən biri
də 1988-ci ildən Şahbuz rayonunun
Kükü kəndində məskunlaşmış Də-
rələyəz mahalının Axta kənd sakin-
ləridir. 
   Cavanşir Taroyev və Qnyaz

Məmmədov 30 ildən artıqdır ki,
yaşadıqları Kükü kəndinin camaatı
ilə tam qaynayıb-qarışıblar. 1988-ci
ilin soyuq, qarlı bir dekabr günündə
öz doğma kəndlərindən zorla çıxa-
rılanda qadınlar, uşaqlar və qocalarla
birgə Dərələyəz dağlarının çətin
keçilən yamacları ilə Naxçıvana
pənah gətirən digər həmyerliləri
kimi onların da hansı çətinliklər
keçirdiyindən, əslində, çox da da-

nışmaq istəmirlər. Təbiətən mərd
və məğrur bu insanların üzlərindəki
Vətən həsrəti onları bir daha xatır-
lamaq istəmədikləri bu çətinliklərdən
danışmağa qoymur sanki. Halbuki
ilk gəldikləri qışda sığındıqları
qonşu kənd məktəbinin kiçik labo-
ratoriya otağındakı çətin vəziyyəti,
həyatda qalmaq üçün harada gəldi
iş axtarmalarını təsvir etməyə belə
dəyməz. Sonrakı illərdə dövlətin
və yerli adamların yardımlarını, bir-
birindən aralı düşmüş qohumları,
dostları tapmaqda hansı çətinliklər
çəkdiyini də dərələyəzli qonşuları-
mız deyirlər. Dərələyəz isə, əslində,
Naxçıvanın qonşusu olmayıb, elə
1920-lərə qədər Naxçıvanın öz əra-
zisi olub. Ona görə də Axta kən-
dindən Küküyə pənah gətirmiş bu
ailə də nə qədər yuvasından ayrı
düşsə də, ikinci vətənində özünü
həmişə rahat hiss edib. 
    Cavanşir kişi çox söhbətcil, tə-
biətən şair bir insandır. Dərələyəz
haqqında danışanda deyir ki, Sə-
fərbəy səngərinin (Dərələyəz silsi-
ləsinin ən yüksək zirvəsi olan Kükü
dağının el arasındakı adı) o biri üzü
də elə buralarla sanki eynidir. Düz-
dür, sərt yamacları daha az olsa da,
eyni şirin bulaqlar, dadlı pencərlər,
bağ-bağat orada da var idi. Deyir
ki, bəzən uzun yaz günlərində Gü-
nəşin son şəfəqləri Keçəldağın zir-
vəsində ilişib qalanda sanki oradan
Dərələyəzin enişlərinə baxmağa ça-
ğırırmış kimi gəlir adama. Amma

nə edim ki, əlimiz çatmır.
Dünyanın ədaləti budur-
mu, – deyir. 

O dövr Dərələyəzin
Əzizbəyov rayonu sırf
azərbaycanlıların məskun-
laşdığı bölgələrdən biri
olub. Rayondakı kənd, ta-
rixi yer adları da bundan
xəbər verir. Hətta üç-beş
erməni ailəsinin yaşadığı

Paşalı, Sultanbəyli, Mərdürüs kənd -
lərinin adı, göründüyü kimi, türk
mənşəlidir. Rayon mərkə-
zindən, təxminən, 15 kilo-
metr məsafədəki Axta kəndi
isə nisbətən iri Gömür, Ga-
bıd kəndləri ilə qonşu olub.
Cavanşir kişi deyir ki, hələ
sovetin güclü vaxtında da
rayondakı müxtəlif dövlət
idarələrində ermənilərin onlara qarşı
kinli münasibətlərini həmişə hiss
ediblər. Bunu İrəvana, yaxud qonşu
Zəngəzur şəhərlərinə yolu düşəndə
də görüblər. 1987-ci ildən açıq şə-
kildə azərbaycanlıların sıxışdırıl-
masına başlanılmışdı. Ən çox ge-
cələr yerli əhalidə vahimə yaratmaq
üçün basqınlar edilir, qonşu Cul
kəndindən odlu silahlarla atəş açılır,
birbaşa öldürmək məqsədilə onları
hədəf alırdılar.  1988-ci ildən isə
ermənilər kəndləri mühasirədə sax-
layır, soydaşlarımızı rayon mərkə-
zinə getməyə qoymurdular. Əziz-
bəyov rayonu isə azərbaycanlı adı
daşısa da, demək olar ki, bütün ida-
rələrdə ermənilər vəzifə daşıyırdılar.
Bunu Qnyaz Məmmədovun o dövr-
dən qalmış, daha doğrusu, rayon
mərkəzindəki texniki peşə məktə-
binə aid 1982-ci il məzunlarının
vinetkasına da baxanda görmək
olar. Burada bütün məzunların azər-
baycanlı olduğu halda bütün rəhbər
heyətin bir nəfərdən başqa erməni
olması da, əslində, çox şeydən xəbər
verir. Halbuki həmsöhbətlərim o

zaman kəndlərindəki bütün təhsil
işçilərinin adlarını yaxşı xatırlayırlar:
məktəb direktoru Telman müəllim,
Qasım müəllim, Sevindik müəllim
kimi ziyalılar o zamanlar ucqar Er-
mənistan kəndində azərbaycanlı öv-
ladlara təhsil verərdilər. Kənddə
yalnız 8 illik məktəb olduğundan
uşaqlar 10 illik təhsil ala bilmək
üçün 3 kilometr aralı Gömürə ge-
dərmişlər. Təhsildən söz düşmüşkən,
danışırlar ki, o zamanlar azərbay-
canlıların Ermənistanda vəzifə tut-

mamaları üçün  məktəblərdə onlara
yalnız Azərbaycan və rus dili öyrə-
dilərdi. Elə buna görə idi ki, gənclər
ali təhsil almaq üçün, əsasən, Ba-
kıya, ya da ki, Naxçıvana gələrdilər. 
    Dərələyəzlilər əsl təsərrüfatcıl-
dırlar. Bu bölgənin insanları bağçılıq,
bostançılıq, heyvandarlıq və arıçılıqla
hələ yüz illər əvvəldən məşğul olur-
muşlar. Deyilənlərə görə, hələ o
vaxtlar o mahalın camaatı Naxçıvana
gəlib meyvə qurusu alıb apararmışlar.
Ayrıca olaraq sovet dövründə böl-
gədə tütünçülük də inkişaf etdiril-
mişdi. Dərələyəz mahalında yaşamış
insanların bu dağlarda bitən dərman
bitkilərinə olan həvəsi isə elə otuz
il əvvəl necə olubsa, indi də elədir.
Keçəldağın ələyəzi, Kükü dağının
əvəliyi, cacığı, baldırğanı, yarpızı,
dağ göbələyi ozamankı kimi indi
də çox sevilir. Cavanşir kişi deyir
ki, qohumlarımızın əksəriyyəti indi
Bakı şəhərində kompakt halda ya-
şasalar da, Şahbuz dağlarında bitən
bu nemətləri həmişə arzulayırlar.
Biz də imkan olan kimi onlara kiçik
pay tuturuq. Torpaq çəkir axı. 

    Dərələyəzli qonşularımızla bu
noyabr tətilində, Böyük Zəfərimizin
3-cü ildönümünü qürurla qeyd et-
dikdən az sonra görüşüb, geniş bağ-
bağatlı həyətlərində söhbət edə bil-
dik. Hamı kimi onların da üzü gü-
lürdü. Artıq ordumuz tam qələbə
qazanmış, bütün qaçqınlar kimi on-
lara da fəlakət və acı həyat gətirmiş
erməni faşizmi darmadağın edil-
mişdi. Doğma Qarabağa Böyük qa-
yıdış başladığından onların da ürə-
yindəki Dərələyəzə dönə bilmək
ümidləri cücərir, köhnə xatirələr ye-
nidən baş qaldırır. Xatirələr isə bol-
dur: Dərələyəzin Meşəbulağı, Yo-
xuşbulağı, Xanonun gölü, Həyligöl,
Binələr, Ağkənd, Mərədüzü, Qara-
kilsənin Şəki şəlaləsi, Arpaçayın

qızıl balığı, Gorusa, Laçına
və Ağdama etdikləri səfər-
lər… Hamısı indi həsrətlə
yada salınsa da, o zamanlar
kəndli gənclərin Azərbaycan
televiziyasına, xüsusən də
“Neftçi”nin oyunlarına bax-
maq üçün kənddə uca bir

təpənin başında Şuşadan gələn tele -
viziya siqnalının tutulduğu bir evə
toplaşmaları çox şirin xatirə oldu. 
    Bu gün bütün qərbi azərbaycan-
lılar kimi, dərələyəzlilər də nikbin-
dirlər. Onlara qucaq açmış ikinci
Vətən – Azərbaycan Respublikası
gücləndikcə bu nikbinlik daha da
artır. Dərələyəzin bir addımlığından,
Qanlıgölün Südlübulağın evlərinə
gələn şərbət kimi şirin suyundan
dəmlənmiş samovar çayına məni
qonaq edən qonşularım – bir daha
Dərələyəzə qayıda bilsəydiniz orada
öz həyatınızı yenidən necə qurmağı
arzulayardınız sualıma – Mühari-
bəsiz yaşamaq istərdik, – deyə cavab
verdilər.

- Əli CABBAROV

Dərələyəzi bir daha görəcəyimiz günü gözləyirik

Şahbuz rayonunun Kükü kəndində məskunlaşmış dərələyəzlilərlə müsahibə

Qərbi Azərbaycan: Tarixi faktların və şahidlərin dili ilə

İtmişdir
Şərur rayonunun Vərməziyar kənd sakini Abdulla-

yev Xaliq İsgəndər oğlunun adına olan JN-118B nömrəli
“Torpağın mülkiyyətə verilməsinə dair şəhadətnamə”
itdiyindən etibarsız sayılır.  

***
Şərur rayonunun Kürkəndində yaşamış Əhmədov

Abbas Məmməd oğlunun adına olan JN-232 nömrəli döv-
lət aktı itdiyindən etibarsız sayılır. 

***
Şərur rayonunun Maxta kənd sakini Həsənov Əzim

Abbas oğlunun adına olan JN-50A nömrəli “Torpağın
mülkiyyətə verilməsinə dair şəhadətnamə” itdiyindən eti-
barsız sayılır.


